
Постапка по сообраќајни 
незгоди 

- Под увид се подразбира истражно дејствие чија содржина се состои од непосредно сетилно 

запазување, утврдување и разјаснување на поедини околности и факти кои се од значење за 

постапката во одреден кривичен или прекршочен случај. 

- Увидот преставува истражна, односно процесна постапка т.е дејствие кое се презема во согласност 

со ЗКП и се состои во непосредно сетилно забележување на фактите битни за разрешување 

(расветлување) на кривичното дело или прекршок , кои се регистрираат во записникот за увид , 

предвиден во Правилникот за вршење на полициски работи. 

-  увидот е збир на повеќе дејствија (процесни, истражни, криминалистички, сообраќајни итн.), 

-  се спроведува во склад со одредбите на законите (во склад со ЗКП, ЗБСП, Законот за прекршоците, 

Законот за општа управна постапка итн.), 

-   на увидот се забележува (тоа не е само непосредно сетилно забележување, туку може да биде и 

посредно, со помош на разни помагала), 

-   на увидот стручно се обработува (а не само се забележуваат) предмети, траги (траги на кочење, траги 

од стакла, траги од боја, траги од испадната земја, траги од пластика, биолошки траги – крв, ткиво, 

коса и сл.) и други битни околности (карактеристики на патот, времето, метеоролошките прилики, 

алкохолизираноста на возачите и сл.) 

-   сите важни работи кои се потребни за понатамошната постапка се прибележуваат во записникот за 

увид и во увидната документација (а не само во записникот за увид), 

-   увидот се врзува за сообраќајната незгода, а не за кривичното дело (најголемиот број на сообраќајни 

незгоди не се кривични дела). 

- Сообраќајна Незгода преставува незгода  која се случила на отворено место за јавен сообраќај или 

која е започната на такво место, каде едно или повеќе лица погинале или биле повредени и во која 

учествува најмалку едно возило во движење. 

- Друга дефиниција е - настан при кој ненамерно е предизвикана повреда или материјална штета 

која дирекно или индиректно може да се препише на движење на моторно возило или негов товар 

- Во Италија сообраќајната незгода се дефинира како „Настан што се случил на патиштата и на 

места отворени за сообраќај во која што учествувале возила или животни во движење или 

мирување и кој продуцирал повреди (смртни или телесни) на лица, или е предизвикана 

материјална штета која може економски да се изрази, како и повреда и штета во исто време. 

- „Сообраќајна незгода“ е настан на патот предизвикан како последица од непочитување на 

сообраќајните правила и прописи во кој учествувало најмалку едно возило во движење и во кој 

најмалку едно лице е повредено, загинало или од последиците на таа сообраќајна незгода 

починало во рок од 30 дена или од истата е предизвикана материјална штета. За сообраќајна 

незгода не се смета настанот во кој мобилна машина, мотокултиватор, трактор или запрежно 

возило кое се движи по некатегоризиран пат или при вршење на работи во движење, слетало од 

некатегоризираниот пат или се превртело односно удрило во некоја природна препрека, а притоа 

не учествува друго возило или пешак и кога со тој настан не му е предизвикана штета на друго 

лице. 

 

 



Постапка по сообраќајни 
незгоди 

2. Дејствија со возило во сообраќајот 

Член 25 

(1) Возачот кој има намера да изврши на патот некое дејствие со возилото (поместување на возилото 

надесно или налево, промена на сообраќајната лента, престигнување, обиколување, запирање, 

свртување надесно или налево, полукружно свртување, возење наназад и слично), смее да го 

започне таквото дејствие само ако претходно се уверил дека тоа може да го направи без опасност 

по другите учесници во сообраќајот или по имотот, водејќи притоа сметка за положбата на возилото 

и за правецот и брзината на движењето на возилото. 

(2) Пред вршењето на дејствијата со возило од ставот (1) на овој член, возачот на возилото е должен 

јасно и навремено да ги извести другите учесници во сообраќајот за својата намера давајќи им знак 

со помош на покажувачите на правецот или ако тие не постојат - со соодветен знак со раката. 

(3) Ако знакот од ставот (2) на овој член, возачот го дава со помош на покажувачот на правецот, тој е 

должен да го дава за целото време на вршењето на дејствието со возилото, а по извршеното 

дејствие да престане. 

(4) По исклучок од одредбите на ставовите (2) и (3) на овој член, возачот е должен по извршеното 

престигнување на друго возило да даде знак дека има намера да се врати на сообраќајната лента 

по која се движел пред престигнувањето. 

(5) Прекршочен платен налог со глоба во износ од 30 евра во денарска противвредност ќе му се издаде 

на возачот кој постапува спротивно на одредбите од ставовите (1), (2) и (3) на овој член. 

 - Сообраќајните незгоди се случуваат можеби во најголема мера како последица од непочитување на 

сообраќајните правила и прописи-значи субјективниот фактор т.е човекот, но сообраќајните незгоди 

исто така се случуваат и заради ненадеен дефект на возилото најчесто на уредот за сопирање и 

уредот за управување, понатаму светлосно сигналните уреди каде што возачот неможе да влијае 

на возилото, понатаму се случуваат и заради квалитетот на самиот пат-опремата, несоодветната 

сигнализација и на крај се случуваат незгоди и заради опкружувањето-атмосверските влијанија, 

уредноста на околината на патот, ноќе итн. 

- Според податоците на Светската здравствена организација, секојдневно на патиштата ширум 

светот во сообраќајни несреќи повредени се околу 140.000 луѓе, 3.000 умираат. а околу 15.000 се 

онеспособени до крајот на животот. 

- Во 2013 година во Република Македнија 198 лица го загубиле животот како последица од сообраќајни 

несреќи, а најголем е бројот на загинати лица во 1999 год, кога се загинати 216 лица. Како најчеста 

причина за случување на сообраќајните незгоди се брзото возење, непочитување на правилата на 

превенство на минување, управување на возило под дејство на алкохол, недржење страна и 

правец на движење, непрописно движење и свртување, непрописно престигнување, непрописно 

растојание, техничката состојба на возилото, состојбата на патот и околината. 

- Со новите измени на законот за безбедност на сообраќајот на патиштата 

од 18.12.2020 година, поради зголемениот број на случени сообраќајни 

незгоди, ограничување на брзината на движење на возилата во населено 

место кое претходно изнесуваше 60 км/час е изменето да изнесува 50 

км/час, со што се смета дека како најголема продобивка би било 

намалување на сообраќајните незгоди со сериозни повреди, како и 

намалување на другите сообраќајни прекршоци. 

- Обезбедувањето на лице место на сообраќајните незгоди како и вршењето на увид, се најделикатните и 

најсложените работи кои бараат посебна стручност и одговорност на униформираните полициски 

службеници на сообраќајната полиција. Комплексноста на овие работи се гледа низ призма на сложеност, 

обемност и зачестеност на сообраќајните незгоди во кои не може однапред да се предвиди тежината на 

случените последици и можните последици или пореметувањето на сообраќајните текови.  

- Под обезбедување на лице место на сообраќајна незгода се подразбира преземање на низа мерки и 

активности кои униформираните полициски службеници најчесто сообраќајните полицајци, треба да ги 

преземат по доаѓањето на лице место, а основна задача и цел е да се сочува лице местото на незгодата и 

овозможи нормално, безбедно и непречено вршење на увидот. 

- Една од  приоритетните задачи е доколку има услови за одвивање на сообраќајот истиот да биде 

пренасочен кон најблискиот алтернативен пат, да се обезбеди лице местото од можни промени на 

битните факти кои се важни за вршењето на увидот односно да се спречи изместување на 

возилата од лице место, уништувањето на траги кои укажуваат на тоа како се случила 

сообраќајната незгода и слично, како и да се обезбеди точната фактичка состојба, на лице место се 

задржат евентуалните сведоци, очевидци или учесниците од незгодата доколку не се повредени, до 

доаѓање на јавниот обвинител доколку тој го презема и врши увидот или до доаѓање на увидната 

екипа, квалитетно да се изработи лице местото, да се земат писмени изјави на сведоците или 

очевидците, да се изврши фотографирање, скицирање и мерење на трагите кои се затечени на 

лице место, бидејќи со правилно земени мерки и неизменување на изгледот на лице местото 

максимално се добива во квалитет на увидниот материјал, кој покасно многу им се олеснува 

работата на вештаците. 

- Одговорноста на униформираните полициски службеници задолжени за обезбедување на лице 

место и вршење на увиди на сообраќајни незгоди е голема, бидејќи тие меѓу првите пристигнуваат 

на лице место, се огледува и во правилното давање на прва помош на повредените лица и 

повикување на екипа на медицински лица од Брза Помош, спречуваат настанување поголеми 

последици на местото каде се случила сообраќајната незгода, доколку има потреба и повикување 

на екипа од Противпожарна бригада, откривање на правите причини за случување на 

сообраќајната незгода, документирање и давање на точни податоци за водење на соодветна 

прекршочна или кривична постапка пред надлежните судови како и овозможување на остварување 

на правата страна во незгодата за надокнада на причинетите штети. 

- Овие активности треба да ги обавуваат стручни кадри кои се специјализирани за вршење 

обезбедување на лице место и вршење увиди на сообраќајни незгоди со посебно обележани 

возила во полициска изведба и опрема во нив. 

- Обезбедувањето на лице место преставува прва активност која мораат да ја извршат припадниците 

на сообраќајната полиција по доаѓање на лице место каде што се случила сообраќајната незгода. 

Од тоа, кога и како е извршено обезбедувањето на лице местото во многу зависи квалитетот и 

успешноста на увидот. 

- Обезбедувањето на лице место преставува прва активност која мораат да ја извршат припадниците 

на сообраќајната полиција по доаѓање на лице место каде што се случила сообраќајната незгода. 

Од тоа, кога и како е извршено обезбедувањето на лице местото во многу зависи квалитетот и 

успешноста на увидот. 

- Увидот на сообраќајна незгода се врши непосредно после случувањето на незгодата, пред 

формалното отпочнување на постапката, но може да се врши и во текот на истрагата и на главниот 

претрес. 

- Итноста при излегувањето на местото на криминалниот  настан е правило кое никогаш не смее да 

се прекрши, бидејќи најчесто, брзото излегување на местото на настанот е клучот за успехот при 

решавање на предметот. 

- Припадниците на МВР односно увидните екипи и униформираните полициски службеници 

задоложени за вршење увиди на сообраќајни незгоди без одлагање, веднаш излегуваат на местото 

на сообраќајната наезгода ако во истата има повредени, загинати лица или е причинета голема 

материјална штета. 

- Кривичниот закон на РМ, во поглавје 27, посебно членовите од 297 до 301 утврдува пет кривични 

дела, кои се поврзани со безбедноста на сообраќајот или се резултат на противправно или 

небезбедно користење на моторни возила. 

 Загрозување на безбедноста на сообраќајот (член 297, КЗ). 

 Загрозување на безбедноста на сообраќајот со опасно дејствие или 

средство (член 298, КЗ). 

 Несовршено вршење надзор над сообраќајот (член 299, КЗ). 

 Тешки дела против безбедноста на луѓето и имотот во сообраќајот 

(член 300, КЗ). 

 Неукажување помош на лице повредено во сообраќајна незгода (член 

301, КЗ). 



Постапка 

- Во случаите кога постои основи на 

сомнение дека со сообраќајната незгода 

е извршено кривично дело припадниците 

на МВР потребно е да го преземат 

следното: 

 Да го обезбеди местото со цел да се спречи настанување на други сообраќајни незгоди и 

да го регулира сообраќајот на тоа место. 

 Да преземе потребни мерки да се зачува неизменето местото на сообраќајната незгода, 

како и доказите што ќе се користат во кривичната постапка. 

 Да преземе мерки да се пронајде учесникот во сообраќајната незгода, ако истиот побегнал 

од местото на незгодата. 

 Да преземе мерки непотрбно да не се попречува одвивањето на сообраќајот. 

 Во случај на потешки последици (загинати лица, тешко повредени лица или причинета 

голема материјална штета, како и кога се работи за возила со странска регистрација или 

возила на дипломатски или конзуларни преставништва), веднаш да го извести Центарот за 

известување и командување. 

 Да изврши увид и определи на непосредните учесници во незгодата да им се земе крв, крв 

и урина заради анализа за утврдување дали се под влијание на алкохол. 

 Да преземе мерки заедно со надлежните за одржување на патиштата за отстранување на 

оштетените возила заради спречување на сообраќаен метеж. 

 По пристигнување на јавен обвинител на лице место раководителот на увидната екипа со 

крим. техничар или УПС задолжен за вршење на увиди, го известуваат за целиот настан и 

за преземените активности, како и кој ќе го преземе увидот. 

 - Увидот на сообраќајна незгода треба да овозможи: 

1) анализа на конкретна сообраќајна незгода со цел задоволување на поединечни интереси  и 

2) следење и анализа на безбедносната состојба на сообраќајот, дефинирање на проблемите и 

проектирање на општите управувачки мерки. 

Увидот на сообраќајната незгода е основа на судскиот процес и треба да овозможи ефикасен судски 

процес. Од друга страна увидот треба да овозможи и правилно евидентирање на сообраќајните 

незгоди, односно следење на безбедносната состојба на сообраќајот 

- Ако при случувањето на сообраќајна незгода со мала материјална штета каде нема повредени 

лица, уредите за управување и сопирање на возилата се исправни, учесниците имаат важечки 

возачки дозволи, возилата со важност на сообраќајната дозвола и полисата за осигурување, истите 

се должни без присуство и известување на МВР на РСМ, да пополнат европски извештај и истиот 

да го реализираат во осигурителните компании, каде им се осигурани возилата. Европскиот 

извештај во македонското законодавство е предвиден во член 219 од ЗБСП.  

 

- Доколку условите за пополнување на Европски Извештај се исполнети, но едниот учесник во 

сообраќајната незгода не е согласен односно одбива да го пополни истиот, по нивно барање, 

увидната екипа е должна да излезе на лице место и да изврши увид на местото на сообраќајната 

незгода и на учесникот кој одбил да го пополни и потпише Извештајот, ќе му биде издаден 

прекршочен платен налог предвиден по член 219 став 1 а казниво по член 219 став 8 од ЗБСП, 

поради тоа што истиот го попречил нормалното одвивање на другите учесници во сообраќајот. 

- Специјализираните увидни екипи се составени од инспектор-раководител на увидна екипа и 

криминалистички техничар, но со оглед на тежината на последиците од случените сообраќајни 

незгоди, на лице местото при вршењето на увидот често пати се присутни и други стручни лица од 

криминалистичко-техничка, сообраќајна или друга струка кои помагаат во пронаоѓањето, 

обезбедувањето на трагите, односно вршат потребни мерења и снимања. 

 

- Често пати во практиката заради презафатеност, јавниот обвинител го препушта увидот на 

специјализираните увидни екипи, но истиот потребно е во целост да биде информиран за настанот, 

заради превземање на дополнителни дејствија како што се издавање на наредби за вештачења 

кога за утврдување или оцена на некој важен факт треба да се прибави наод и мислење од лице 

кое располага со потребното стручно знаење. Во најголем број се наредбите за вештачење на 

биолошки траги, упатување на возилата на вонреден технички преглед, изавање наредби за 

анализа на крвта и урината од учесниците заради утврдување на присуство на алкохол и 

метаболити од опојни дроги, наредби до одговорни лица во правни лица за обезбедување на 

снимка од безбедносна камера заради пронаоѓање на сторител на кривично дело по кој се трага 

или пак за разјаснување на околностите во конкретниот кривично-правен настан. 

- Наредбата ја донесува јавниот обвинител и тоа во писмена форма, а истата го содржи органот кој што 

треба да го изврши вештачењето, целта на вештачењето и рокот во кој е потребно да се спроведен 

вештачењето и во кој наодот и мислењето треба да му бидат доставени на увид. 

ПРИБОР ЗА ВРШЕЊЕ НА УВИДОТ 

  

Специјализираните увидни екипи за вршење увид на случена сообраќајна незгода мора да бидат 

технички опремени со најсовремените средства за квалитетно вршење на увид. Развојот на 

техниката на денешно ниво овозможува во најголем дел проборот за вршење на увид да се наоѓа 

во еден „куфер-несесер“ каде што се сместени лупа, метални бројки за обележување на траги, 

ножици, скалпер, комплет за подигање на крв и урина од возачите, епрувети за подигнати биолошки 

траги, безбојни фолии за подигање на траги од облека и боја, но сепак за денешно време увидните 

екипи потребно е да се опремени со 3д-камера, ласерски мерачи за мерење на оддалеченост, 

сферна камера, возилата задолжително да бидат опремени со дизел агрегат заради дополнително 

осветлување во ноќни услови итн. 

 



Постапка по сообраќајни 
незгоди 

Утврдувањето на фактичката состојба кај сообраќајните незгоди секогаш е условено од правилно 

извршен увид, собирање на материјални докази и успешно односно квалитетно вештачење на тие 

докази. 

Погоре наведеното говори за неопходноста од многу добро познавање на една нова дисциплина од 

сообраќајната криминалистика, која би требало со време се повеќе да се осамостои. Нема 

сомнение дека ова е посебно барање на современата практика во секојдневниот живот. 

Вршењето на работите во врска со увидот кај сообраќајните незгоди на јавните патишта, на органите на 

кои тоа им е доверено во надлежност, е многу сложена и одговорна задача. 

  

Пред се, тука се бара во најкраток временски период од моментот на случување на сообраќајната 

незгода, да се излезе на лице место и да се соберат што поголем број на податоци кои го 

презентираат лице местото каде се случила незгодата. 

Паралелно со тоа, стои секако обврската собраните податоци да се средени и презентирани во 

записник за увид, скица, фотодокументација и без одлагање во објективно најкраток рок да се 

достави до основно јавно обвинителство или надлежен суд за прекршоци, заради понатамошен тек 

на кривичната постапка односно прекршочната постапка. 

- Настанот - незгодата за кој станува збор, по правило е условен со бројни меѓусебно различни чинители 

од објективна и субјективна природа, кои своето влијание го исполнуваат во сосема кратко, со 

делови од секунда, мерено временско растојание, на одредено место, при што доведувајќи до 

крајни последици се јавуваат чинители кои се во тесна меѓусебна поврзаност.  

- главно обележје на овој настан би било: 

 

 

 

 тој се јавува во процесот на движење и ненадејно, 

 до него доведуваат две спротивставени сили во соодветно делување, 

 механизмот на настанување на незгодата е исечок од единствениот тек 

на сообраќајот гледан во целина и меѓусебните односи на самите 

учесници и останатите чинители на кои тој се заснова, 

 сето тоа е проследено со нанесување физички повреди на учесниците, 

со нивно усмртување или предизвикување на материјална штета. 

Кај увидот јасно се забележуваат две фази и тоа: 

- Статичка фаза на увид и 

- Динамичка фаза на увид. 

 

СТАТИЧКА ФАЗА 

 Во оваа фаза од вршењето на увидот која исто така може да се нарече подготвителна фаза се 

превземаат следните криминалистичко-технички активности и тоа: 

-информативно запознавање со видот на извршеното дело и состојбата на лице местото 

-одредување на просторните граници на лице местото 

-обезбедување и обележување на лице местото 

-криминалистичко-технички треглед и фиксирање на лице местото 

-визуелен преглед на лице местото 

-обележување на видливи траги и предмети 

-кроки скица-цртеж составен со слободна рака од лице местото 

-фотографирање на лице местото 

-се собираат првите известувања од граѓаните на лице местото 

Во оваа фаза на увидот ништо не се 

поместува, така што лице местото 

останува непроменето. 

ДИНАМИЧКА ФАЗА  

 Откако ќе заврши статичката фаза од увидот или фазата на фиксирање на лице местото, започнува 

динамичката фаза или активна фаза на увидот. 

Во активната фаза на увидот се превземаат дејствија кои најчесто значат дефинитивна промена на 

изгледот на лице местото, па затоа е потребно уште да  се провери дали со фиксирањето на 

затекнатиот изглед е опфатено целото место со предметите и трагите во него.                                  

Во оваа фаза крминалистичкиот техничар од лице местото со помош на соодветни технички средства и 

други помагала ги превзема следните криминалистичко-тактички активности и тоа: 

-Подигање и пакување на видливи траги и предмети 

-Пронаоѓање и подигање на микро траги 

-Предизвикување и фиксирање на латентни траги 

-Повторен преглед и фиксирање на лице местото 

Во најголем број случаи статичката фаза и предходи на динамичката, но сепак во одредени случаи 

постои можност да се вршат наизменично. 

 



Постапка 

СОСТАВУВАЊЕ НА ТЕХНИЧКА ДОКУМЕНТАЦИЈА ЗА УВИД 

 За сите криминалистичко–технички активности кои се преземени при извршувањето на увидот се 

изготвува техничка документација која ја сочинуваат: 

-извештај за криминалистичко-техничка обработка на лице местото 

-скица од изглед од лице место 

- фотографирање на изглед на лице место-фотодокументација 

 



Постапка 

 Извештај за криминалистичко – техничка обработка на лице место 

Основен процесен документ за секој увид е записникот за увид кој го составува јавниот обвинител или 

полицискиот службеник од Министерството за внатрешни работи, во зависност кој го превзел и 

вршел увидот. Овој записник ги содржи сите активности кои се превземени при вршењето на увидот 

и преставува основа за истражувањето на делото. Покрај записникот за увид, криминалистичкиот 

техничар изготвува „Извештај за криминалистичко – техничка обработка на лице место“ или 

записник за пронајдени траги како што најчесто се нарекуваат во криминалистичката практика. Овој 

поднесок нема процесна важност и затоа не се споменува во записникот за увид, но затоа има 

големо криминалистичко значење. Имено, овој поднесок се изготвува веднаш по завршувањето на 

увидот и покрај информациите за местото, времето, видот и начинот на извршувањето на делото 

содржи и детални информации за бројот и видот на пронајдените и фиксирани предмети и траги. 

Вака презентираните информации овозможуваат благовремено преземање на соодветни 

оперативно – тактички дејствија и мерки за што поуспешно и брзо расветлување на делото. 

Скица од изглед од лице место 

Скицирањето е графичко прикажување на изгледот на лице местото а предметите и трагите во него се 

дадени во точно одреден размер. Скицата од лице местото е единствен, со слободна рака составен 

„кроки“ графички приказ на затекнатата состојба на лице местото. Во скицата се вцртуваат сите 

важни елементи на затекнатата состојба и истите се обележуваат со број, а потоа детално се 

опишува во легендата. Иако во криминалистичката практика често пати може да се слушне ставот 

дека скицирањето го заменува фотографирањето, сепак тоа се два посебни методи за фиксирање 

на изгледот на лице местото а кои имаат свои недостатоци и предности. Имено, фотографијата ги 

бележи сите предмети на лице местото, со што се оптоварува сликата па така некој помал предмет 

или траг кој е важен за делото, недоволно јасно се гледа поради другите неважни предмети. Од 

друга страна, скицата дозволува во неа да се внесат само важни предмети и траги, додека другите 

предмети да се изостават. Но, затоа пак, токму можноста од изоставување на некој предмет или 

траг за кој во моментот се мислело дека е неважен, а потоа се покажало дека е важен за делото, 

истиот може да се побара на фотографијата. Додека фотографијата заради несовршеноста на 

објективите, а особено широкоаголните, даваат неправилен облик на фотографираните објекти, 

при што на скицата овозможува прикажување на предмети од лице местото во нивната форма и 

големина сразмерно намалена во точно одреден размер. Токму затоа паралелната примена на 

двата методи значи поголем квалитет при фиксирањето на изгледот на лице местото. За примена 

на скицирањето како метода на фиксирање на лице местото, не е потребна скапа техничка опрема 

и може да се преземе секогаш и секаде, но од криминалистичкиот техничар бара дополнителни 

стручни знаења од областа на геометријата особено за проектирање на права, круг, триаголник, 

прав агол и слично. 

Активностите кои се преземаат при скицирањето поделени се во две фази и тоа: 

активности кои се преземаат на терен на лице местото, 

 Скицата од лице местото е единствен, со слободна рака составен „кроки“ графички приказ на затекнатата состојба на лице местото. Во скицата се 

вцртуваат сите важни елементи на затекнатата состојба. 

На терен на лице местото се преземаат следните активности и тоа: 

-изработување на „кроки-скица“ (цртеж-план со мерки) изработен со слободна рака 

-утврдување на точна локација на лице местото 

-утврдување на положба на предметите и трагите на лице местото  

-одредување ориентир-„север“ 

активности при изработување на скица во размер во службени простории. 

             Откако ќе се завршат активностите на теренот и ќе се формира „кроки-скица“ со потребните измерени растојанија се преминува на изработување 

на скица во размер или така наречен ситуационен план на настанот. Скицата во размер се изготвува во службените простории а како основа се 

користи „кроки-скицата“ цртежот изготвен на терен. Скицирањето започнува со одбирање на форматот на хартијата што се прави во зависност од 

големината на лице местото и размерот во кој ќе се прави скицата, односно ситуациониот план на настанот. Рамерот го преставува односот на 

одредена површина од теренот спрема истата површина преставена на хартија. Имено, со него се одредува колку пати е намалена површината од 

теренот. Најчесто скиците се изработуваат во размер 1: 100, 1: 200,  1:400 итн. Скицата треба да се нацрта како средство за зачувување на точната 

локација на незгодата и сите траги кои биле оставени од страна на возилата. Одкако ќе се одреди размерот во кој ќе се работи скицата, се 

применува на цртање и тоа најпрво на основните карактеристики на лице местото, а потоа во тој простор се вцртуваат предметите и трагите. На 

вака исцртаната скица се нумерираат и именуваат предметите и трагите со истите бројни ознаки кои ги имале на лице местото, односно на теренот 

и за истите се пишува легенда. Легенда преставува описен начин на прикажување на предметите и трагите од лице местото. 

„Ситуационен план-скица“ – е цртеж во размер, кој технички и конкретно верно ја прикажува затекнатата состојба од лице местото. Овој цртеж се прави во 

службените простории, со помош на прибори за цртање, а врз основа на „кроки“ – скицата и белешките со податоците за мерките земени од лице 

местото. На ситуациониот план се користат само најважните мерки, почнувајќи од стојната точка која е многу значаен дел од скицата бидејќи 

доколку во иднина е потребно да се изврши реконструкција на увидот на сообраќајната незгода, според истата да може да се постават претходниот 

ситуационен план. При изготвување на кроки скицата, најдобро е стојната точка да се земе од некој витален објект, агол од разделно острово, 

крстосница, нормала од објект, односно од места за кои постојат и други катастарски записи и кои не се често менливи. Посебно треба да се води 

сметка да цртежот биде јасен, прегледен и прифатлив за технички неусовршени лица како што се судии, тужители, обвинители, адвокати, странките 

учесници во незгодата и др. После тоа на скицата (ситуационен план) се означува ориентир-„север“ и се става наслов на скицата кој содржи: наслов 

на органот, место, дата, размер, а на крајот скицата се потпишува од страна на оној кој ја изготвил и се заверува со службен печат со што добива 

карактер на процесен документ кој се приклучува кон записникот за увид. 

. Скицата треба да ги има следните обележја и тоа: 

  

-Легенда 

-Стојна точка 

-Точната локација на судар на учесниците-конфликтна точка 

-Последно место на запирање на возилото или возилата 

-Насока во која се движеле возилата (учесниците) за време на незгодата 

-Ако незгода е случена на крстосница-нејзините карактеристики и начинот на кој е 

регулиран сообраќајот. 

-Форма и широчина на патот-состојбата на коловозната подлога за време на случување 

на незгодата и за време на вршењето на увидот, ознаките на коловозот и поставените 

сообраќајни знаци. 

Фотографирање на изглед на лице место – фотодокументација 

  

Во оваа фаза на увидот фотографирањето има задача да го забележи односно фиксира изгледот на 

лице местото во состојба во која е затекнато. Ваквото фиксирање на изгледот на лице местото е од 

голема важност затоа што овозможува негово визуелно презентирање пред оние лица кои немале 

можност да се запознаат со изгледот на лице местото (не присуствувале на увидот), а учествуваат 

во истражувањето на делото. Покрај тоа, во случаи кога е потребно да се изврши реконструкција на 

настанот, фотоалбумот кој се изготвува за секое фотографирано лице место преставува приклучен 

дел на записникот за увид, а воедно и главен основ за изведување на реконструкцијата на настанот. 

На овој начин фотоалбумот добива карактер на посебен материјален доказ за изгледот на лице 

местото и како таков се третира во процесната постапка. За да може фотографирањето да ја 

оствари својата цел, мора да се изведува по одредени правила и тоа: 

-Фотографирањето во овој дел на увидот да се изврши пред да биде направена било каква промена во 

изгледот на лице местото 

-Фотографирањето да се изврши постепено почнувајќи од општ изглед, потоа потесниот изглед и на 

крајот фотографирањето на поединечни траги од лице местото. 

Кога лице местото е на отворен простор, тогаш неговиот поширок изглед го опфаќа целото место и 

неговата непосредна околина. Фотографирањето општ изглед на вакво лице место се извршува од 

повеќе страни при што секоја фотографија треба да го опфаќа просторот на целото лице место и 

приодите кон него. Често пати лице местото на отворен простор може да зафаќа поголема 

површина која може да се опфати со една фотографија што квалитетно ќе го прикаже изгледот на 

лице местото. Во оваа смисла карактеристични се лице местата кај некои сообраќајни незгоди. 

Фотодокументацијата или фотоалбумот е техничка документација за увидот и преставува 

дополнение кое се приложува - приклучува кон записникот за увид. Во минатото, фотоалбумот се 

изработувал во хартиена форма односно истиот има одредена форма и содржина која ја сочинува: 

омот – насловна страна на која се наоѓаат податоци за органот кој го вршел увидот и податоци за 

време, место и видот на извршеното дело и останатата содржина од фотоалбумот која ја 

сочинуваат фотографиите кои обично се поставени на картонски листови на кои под секоја 

фотографија има соодветен текст – легенда која ја објаснува фотографијата. Фотографиите се 

наредени по хронолошки ред почнувајќи од општ изглед на лице местото, па се до поединечните 

пронајдени и фиксирани предмети и траги. Вака подготвениот фотоалбум има за цел визуелно 

презентирање на лице местото заедно со предметите и трагите. Ваквиот албумот се заверува со 

службен печат и станува своевиден процесен доказен материјал за делото. Во сегашно време, 

фотоалбумот се изработува на истиот начин со истите елементи и содржина но во електронска 

форма и на ЦД се доставува во прилог на увидниот материјал со записникот за увид. 

Очевидците не се објективни, ниту стручни. Затоа судот не би требало да се ослонува само на нивните 

изјави при одлучување на незгодата.Увидната екипа има основна задача да изврши увид на лице 

местото на сообраќајната незгода, стручно, објективно и сеопфатно да ги „сними“ сите важни 

моменти и последици од сообраќајната незгода, и успешно да ги „пренесе-прикаже“ на оние кои 

ќе одлучуваат за незгодата (судот), така да тие се стекнат со впечаток „како да биле на лице 

место“. 

При тоа, до важни информации се доаѓа преку: непосредно сетилно забележување, стручно знаење, 

изјави на сведоците и очевидците, прибирањето на видео записи од непосредните објекти 

каде се случила сообраќајната незгода и сл. 

За да бидат задоволени високите барања на сообраќајно-техничките анализи на сообраќајните незгоди, 

понекогаш е неопходно на лице место да се извршат одредени посебни дејствија кои не се значајни 

кај останатите увиди и тоа: 

 одземање на тахогравски влошки, тахографи, дигитални тахографи и мемориски картички, 

одземање на сијалици, 

вонреден технички преглед на возило, 

здравствен преглед на возач – учесник во сообраќајна незгода, 

мерење на запирање (успорување) на возило или коефициент на прилепување на возилото, 

мерење на конкретна видливост, 

мерење на нагиб на коловозот или радиус на кривина, 

мерење на конкретна прегледност 

Елементи на увидната документација се: 

-записник за увид на сообраќајна незгода, 

-фотодокументација на увидот, 

-скица („кроки“ цртеж со слободна рака) од лице место, 

-ситуационен план-скица на сообраќајната незгода – изработена во размер, 

-останата документација. 

ЗАПИСНИК ЗА УВИД 

При составување на записник за увид, посебно внимание се посветува на опишувањето на трагите и 

предметите од сообраќајната незгода. При тоа потребно е евидентирање на сите битни обележја на 

предметите, трагите и тоа: 

вид и изглед на трагите, 

потеклото и начинот на настанување на трагите, 

положбата на трагите и мерките на фиксираните траги, 

битни вредности и други обележја на трагите,  

детален опис на изгледот на лице местото и положбата на карактеристичните детали на трагите. 

Записникот за увид се прави кај секој увид на сообраќајна незгода според исполнетоста на обележјата 

за вршење на увид. Современата технологија, а посебно употребата на диктафони, дигитални 

камери и други технички средства, можат да ја поедностават и забрзаат работата на лице местото, 

а притоа да биде унапреден квалитетот и веродостојноста на извршениот увид.  

Министерството за Внатрешни Работи на РСМ почнувајќи од 01.01.2020 година, записникот за увид го 

изготвува во електронска форма преку посебен програм, со кој е олеснета работата на полициските 

службеници кои го вршат увидот и го изработуваат записникот за увид и истиот се зачувува во 

базата на податоци на Министерството. 

ФОТОДОКУМЕНТАЦИЈА 

  

Фотодокументацијата е уреден собир на однапред одредени групи на фотографии, кои систематски го 

прикажуваат изгледот на најзначајните елементи на затекнатата состојба. Во фотодокументацијата 

влегуваат следните групи на фотографии: општ изглед на лице местото, поблизок (конкретен) 

изглед и измена на лице местото, положба и оштетувања на предметите и трагите настанати од 

незгодата, изглед, положба и оштетувања на возилата и објектите на патот, изглед и положба на 

затекнатите починати лица од сообраќајната незгода (посебно видливите телесни оштетувања), 

како и изгледот на деталите на трагите и предметите. 

Фотографирањето е најобјективен и најочигледен метод на фиксирање на трагите и предметите од 

незгодата. При тоа објективноста се однесува на содржината на фотографијата, но не и на 

содржината на фотоалбумот. 

. СИТУАЦИОНЕН ПЛАН НА ЛИЦЕ МЕСТО НА СЛУЧЕНАТА СООБРАЌАЈНА НЕЗГОДА 

  

Ситуационен план-скица е цртеж во размер, кој технички и конкретно верно ја прикажува затекнатата 

состојба од лице местото на незгодата гледано од птичја перспектива. Овој цртеж се прави во 

службените простории, со помош на посебен прибор за цртање, а врз основа на „кроки“ – скицата и 

белешките со податоците за мерките земени од самото лице место. На ситуациониот план се 

користат само најважните мерки, почнувајќи од стојната точка и тоа онака редоследно како ќе бидат 

користени во анализата. 

Посебно треба да се води сметка да цртежот биде јасен, прегледен и прифатлив за технички 

неусовршени лица како што се судии, обвинители, адвокати, оштетените лица од сообраќајната 

незгода и др. 

ТЕХНИЧКИ НАЧЕЛА ЗА ИЗРАБОТКА НА УВИДНА ДОКУМЕНТАЦИЈА 

  

За потребите на понатамошната постапка можат да се издвојат три основни начела кои 

би требало да се почитуваат при изработка на секоја увидна документација и тоа: 

начело на објективност и непристрасност, 

начело на усогласеност и 

начело на свеопфатност. 

  



 

ВИ БЛАГОДАРАМ ЗА ВНИМАНИЕТО 

